
La radunanza da delegats

La tschantada da nos organ suprem dals 30 avrigl 1966 ha gnü ün
andamaint allegraivel ed interessant. In vista a nossa situaziun finanziala ais
pustüt gnüda discussa la pussibilità da nouvas funtanas finanzialas. Quaist
problem darà amo lönch da chefar a noss organs.

Las elecziuns sun stattas suot Tinsaina da la conferma. Be duos mutaziuns
sun da notar: impè da cusglier guvernativ dr. Augustin Cahannes, barmör,
ais gnü elet Hendri Spescha scu nouv suppleant per la suprastanza. I'l revi-
sorat substituescha Martin Ouinter a Erwin Durband chi ha demischiunà e

sco suppleant ais gnü elet Vinzens Bossi.

II cussagl

II cussagl ais stat convochà be üna jada per preparar las tractandas da la
radunanza da delegats. Cun charta dals 30 settember 1966 ha la suprastanza
suottamiss a las societats affiliadas da la LR ün «Pro memoria » davart dumandas

chi sun da ponderar in connex cun la nouva instanza a la Confederaziun

per il prolungamaint e Tadattaziun da la decisiun federala dals 2 5 settember
1958 davart la contribuziun directa a la LR e tillas dumanda da preschantar
lur prümas propostas. Id eira previs da discuter quaistas propostas e Tulteri-
ur proceder in üna tschantada vers la mità da december. Malavita nun ais

quai stat pussibel causa retards, absenzas da singuls commembers e per
oters motivs. Perquai avarà il cussagl da deliberar prosmamaing tuot quaists
problems.

La suprastanza

In sias 8 tschantadas ha la suprastanza gnü da trattar bleras fatschendas.
Pustüt mezs e masüras per promover la lingua rumantscha pro la giuventüna,

Tediziun dad ouvras per la chüra da la üngua ed ils pissers per
procurar ils mezs finanzials per pudair satisfar als bsögns da Tavegnir han occupà
zuond fich nos gremium. Cun granda satisfacziun avain nus tut cogniziun da

la decisiun dal Pitschen cussagl da aderir a Tinstanza da la LR e da la Renania
dal marz 1965 e d'arcugnuoscher las lecziuns rumantschas preparadas da la

cumischiun da scoula da la Renania per las scoulas sur-e sutsilvanas cun
instrucziun fundamentala tudais-cha sco mezs d'instrucziun ufficials e da
restituir a nossas societats üna buna part dals cuosts per lur preparaziun. Eir
il fat cha'l Cussagl cumünal da Cuoira ha, sün nossa instanza, previs aint il
preventiv 1967 ün augmaint da la contribuziun per las scoulinas rumantschas

sün 10000 francs ais zuond allegraivel siand cha quel pussibilitescha da

